
ИШТИН ЖАЛПЫ МҮНӨЗДӨМӨСҮ

Диссертациялык теманын актуалдуулугу. XX кылымдын акыры XXI кылымдын башындагы окуялар Советтер Союзунун кыйрашына жана коомдук-саясий абалынын алмашуусуна алып келди. Он беш союздук республикалардын салтка айланган идеологиялык багыттарын өзгөрттү. Коомдо жана мамлекетте көп кырдуу, ар тараптуу, курч мамилелер келип чыкты. Кыргызстандын аймагында жашаган адамдардын кызыкчылыгын иш жүзүнө ашыра турган бийлик жана алардын мамилелерин жаңы укуктук нормалар менен таптын кызыкчылыктарын жөнгө салган саясий уюм өзгөргөн жок. Коммунисттик авторитардык мамлекеттин ордуна жаңы мамлекет орноду. Анын органдары коомдун анча-мынча бөлүктөрүнө эмес, бүтүндөй коомго кызмат кылган жаңы мамлекет болуп түзүлдү. Кыргыз Республикасынын Конституциясынын 5-беренесинде белгиленгендей, “элдин эч бир бөлүгү, бир да бирикме, бир да адам мамлекетте бийликти өзүнө ыйгарып алууга укуксуз” жана “мамлекет, анын органдары, жергиликтүү өз алдынча башкаруу органдары жана алардын кызмат адамдары ыйгарым укуктардын алкагынан чыга алышпайт” [71, 74-б.].
Башка жаңыдан эгемендүүлүгүн алган мамлекеттер сыяктуу эле Кыргыз Республикасынын жаңы өзгөчөлүктөргө ээ болгон мамлекеттик түзүлүшүн иликтөө азыркы изилдөөбүздүн актуалдуулугун аныктайт. 

Кыргыз мамлекеттүүлүгү ээ болгон өзгөчөлүк – изилдөөнүн объекти жана предмети болуп эсептелет. Биздин мамлекетибиздин табияты өзгөрүлдү, алардын белгилери: 1) коомду интеграциялоого мамлекеттин ийкемдүүлүгү; 2) өздөрүнүн ынандыруусу гана эмес, социалдык аргасыз кылуусу менен дагы органдар анын тиричилик аракетин аныкташат; 3) биздин мамлекетибиз өзүнүн эгемендүүлүгүнө ээ, башкача айтканда, субъектилерге карата жогорку жана чектелбеген бийлик мамилелерине ээ, бул негиздерди башка мамлекеттер да сыйлашы зарыл; 4) биздин мамлекет өз аймагында жашаган бардык адамдарга, анын ичинде башка мамлекеттердин жарандарына дагы, жалпы таасир кылуу белгилерине ээ. 

Социалдык мамлекетти калыптандыруу, социалдык багыттагы базар экономикасына өтүү, натыйжалуу социалдык саясатты жүргүзүү, адамдын социалдык укуктарын мамлекеттик камсыздоосу, Кыргыз Республикасынын камкордук көрүү иштеринин заты (предмети) болуп калууда. Биздин өлкөбүздүн Конституциясында Кыргызстан - эгемендүү, демократиялык, укуктук, мамлекеттик башкарууга дин аралашпаган, унитардык, социалдык мамлекет деп баса белгиленген. Кыргыз Республикасы азыркы этапта натыйжалуу социалдык саясатты иштеп чыгууда жана зарыл болгон курамдагы: социалдык камсыздоону, социалдык коргоону жана социалдык иштерди жүргүзүүдө. Мамлекет экономикалык эркиндикти жана социалдык алдыӊкы идеалдарды бекем негиз катары бириктирип, экономиканы адамдардын турмушуна ылайыкташтырып өнүктүрүүгө аракеттенүүдө. 

Өлкөнү демократиялаштырууда социалдык мамлекеттин табияты, анын негизги аткарган иштери али комплекстүү изилдене элек, республиканын социалдык чөйрөсүндөгү укуктук маселелерге теориялык талдоо боло элек. Кыргыз Республикасынын укуктук, социалдык мамлекет катары илгери адымдап өнүгүүсү, жаӊы укуктук милдеттерди чечүүгө алып келет, булардын алкагында адамдын жана жарандын социалдык укуктары өздөрүнүн ишке ашуу мүмкүнчүлүгүн табышат. 

Бул изилдөөнүн актуалдуулугу укуктук жана социалдык мамлекетти курууда унитардык мүнөздөгү мамлекеттик түзүлүш менен байланышкан теориялык жана практикалык маселелерге комплекстүү изилдөө жүргүзүлгөндүгү менен аныкталат. Мына ушундай шарттарда, өзүнүн кезегинде, Кыргыз мамлекеттүүлүгүндөгү олуттуу өзгөрүүлөрдүн бардыгын чагылдырууга жөндөмдүүлүк, бир кыйла даражада актуалдуулугун жана изилдөөнүн зарылдыгын аныктайт. Булар, белгилүү деңгээлде, өлкөбүздөгү мамлекеттүүлүктү демократиялык транзит шартында комплекстүү жол аркылуу кароону туудурат. Ушул себептен, теманын политологиялык талдоо зарылдыгы, өзгөчө илимий-практикалык актуалдуулугу (мамлекет маселелелери адатта, укук коргоочулар тарабынан изилденет) келип чыгат. 

Кыргыз Республикасынын социалдык саясаты тууралуу кеп кылууда төмөнкүдөй ой, корутунду чыгарууга болот: Кыргыз Республикасындагы социалдык саясат – бул мамлекет жана анын жарандарынын коомдун жыргалчылыгы жөнүндө макулдашылган ой пикирлеринин зарыл болгон объективдүү жыйындысы, анда коомчулук жана мамлекеттик аппарат менен биргеликте адамдардын мүмкүнчүлүктөрү эске алуу менен коомдун өнүгүү максаттары аныкталат, ошондой эле, социалдык ырашкердиктин көрсөткүчтөрү жана чен-өлчөмдөрү аныкталат.

Диссертациянын темасынын ири илимий программалар менен байланышы. Тема Кыргыз Республикасынын мамлекеттик программасына, ошондой эле, Ж. Баласагын атындагы Кыргыз улуттук университетинин саясат таануу кафедрасынын тармактык программасынын планына кирген.
Диссертациялык иштин негизги максаты: социалдык, укуктук мамлекет жөнүндөгү идеяларды, социалдык мамлекет жөнүндөгү азыркы концепцияларды талдоо аркылуу биздин өлкөбүздөгү мамлекеттик курулуш практикасында колдонууга жарамдуу негиздерди аныктоо.
Бул максаттардан улам диссертацияда төмөндөгүдөй милдеттер алдыга коюлду:
· мамлекеттин социалдык чөйрөдөгү ишмердигинин маңызын изилдөө үчүн социалдык мамлекеттин калыптанышын изилдөөчү методологияны аныктоо; 
· социалдык мамлекетти изилдөөнүн азыркы мезгилдеги түшүнүктүк-категориялык аппараттарын ачып берүү; 
· азыркы мезгилде Кыргыз Республикасындагы мамлекеттик курулушта конституциялык-укуктук моделинин орношун изилдөө;

· мамлекеттин функцияларын классификациялоо жана андагы социалдык кызматтардын ордун аныктоо;

· бийликтин бөлүштүрүлүшүн, адамдын укуктарынын жана эркиндиктеринин артыкчылыктарын, демократияны иш жүзүнө ашыруу катары социалдык, укуктук мамлекеттин принциптерин изилдөө, республикада социалдык, укуктук мамлекеттин мындан ары дагы өнүгүшү үчүн теориялык жана практикалык сунуштарды киргизүү.

Диссертациялык изилдөөнүн илимий жаӊылыгы: Социалдык мамлекеттин теориялык жана практикалык маанилүүлүгү боюнча автор тарабынан изилдөөгө аракеттер жасалды жана иштин бир катар илимий жаңылыктары берилди: 
· биздин өлкөнүн саясий адабиятында биринчи жолу социалдык, укуктук мамлекет концепциясы боюнча изилдөө иши сунушталды;


· укуктук, социалдык мамлекеттин түркүм-түшүнүктөгү аппараттары берилди; 

· түрдүү мамлекет типтеринин негизги багыттарына ар тараптуу терең талдоолор жүргүзүлдү;

· постсоветтик республикалардагы социалдык мамлекеттин негизги жоболору жана негиздери көрсөтүлдү;

· социалдык мамлекетти ийгиликтүү калыптандырууну ишке ашыруучу, өлкөнү демократиялаштыруунун негизги принциптери аныкталды;

· биринчи жолу социалдык саясат аны камсыздоочу механизмдин комплексинде каралды;

· азыркы өнүгүү этабында социалдык мамлекеттин укуктук негиздерин камсыздоо аркылуу социалдык мамлекетти калыптандыруунун мамлекеттик саясаттын жаӊы модели каралды.

Изилдөөнүн теориялык жана практикалык мааниси.
Бул изилдөөдө сунушталган иштеп чыгуулар социалдык жана укуктук мамлекет жөнүндөгү билимдин кеңейишин камсыз кылат жана о.э. окуу процессинде колдонулат. Тактап айтканда, изилдөөнүн негизги жоболору «Мамлекет теориясы жана укук» окуу дисциплинасынын негизи боло алат жана «Кыргыз Республикасында социалдык, укуктук мамлекетти калыптандыруу» аттуу дарстык жана семинардык сабакка кошумча материал катарында сунушталат. Диссертациялык изилдөөнүн жыйынтыктарынын социалдык мааниси, андагы корутундулар мамлекеттик бийлик органдары тарабынан социалдык саясатты жүргүзүү боюнча практикалык ишмердүүлүгүндө колдонуу мүмкүндүгүндө, анткени, алар Кыргыз Республикасында инсандын укуктук статусун бекемдөө жана социалдык мыйзам чыгарууну өркүндөтүүгө багытталган.
Коргоого алынып чыгарылган негизги жоболор. Изилдөөнүн натыйжаларынын негизинде төмөнкүдөй корутундулар коргоого сунуш кылынат:

· постсоветтик мейкиндикте укуктук, социалдык мамлекетти анын либералдык – демократиялык баалуулуктары менен базар экономикасынын негизинде куруу объективдүү зарылдык болууда. Коммунисттик тоталитаризмден чыгып кетишкен өлкөлөрдө жүрүп жаткан экономикалык, социалдык – саясий реформаларды изилдөө, социалдык системанын аспектери жаӊы маселе коюуга түрткү болду;
· социалдык мамлекет жеке менчикке жана базар экономикасына, ал эми социалисттик ‒ биргелешкен менчикке жана коомдук турмуштун бардык чөйрөлөрүн мамлекеттик жөнгө салууга негизделген. Өлкөбүздө калыптанып жаткан социалдык мамлекет өзүнө идеологиялык боекту алып жүрбөйт, тескерисинче, социалдык жана укуктук мамлекеттин идеаларын ишке ашыруунун дүйнөлүк тажырыйбасына негизделген объективдүү шартталган мүнөзгө ээ;
– Кыргыз Республикасында калыптанып жаткан социалдык мамлекеттин маӊызы жана кызматтары аныкталат;

– укуктук жана социалдык мамлекеттин ара катышын аныктоо зарылдыгы;

– өлкөнүн коомдук турмушунун бардык чөйрөлөрүнө кирип жаткан демократиялаштыруу жана анын принциптери биздин өлкөдө укуктук, социалдык мамлекетти эффективдүү куруунун негизин берет;

– майнаптуу социалдык саясат жана социалдык өнөктөштүк ‒ азыркы кездеги социалдык мамлекетти өнүктүрүүнүн саясий ресурстары;

– биздин өлкөдө социалдык мамлекеттин өнүгүшү социалдык турмушта жаӊы максаттарды жана артыкчылыктарды, бул чөйрөдөгү саясаттын жаӊы мамлекеттик моделин иштеп чыгуу менен аныкталат.
Изденүүчүнүн жеке салымы. Диссертацияда бүтүндөй комплекстүү милдеттерди чечүү - авторго иреттүүлүк менен максатка жетүүгө, социалдык, укуктук мамлекеттин концепциясын жана аны куруунун механизмдерин өркүндөтүү жолдорун изилдеп, белгилүү салым киргизүүгө мүмкүнчүлүк берди; анын натыйжасын – бул багыттагы илимий жана практикалык ишмердүүлүктү оптималдаштырууга багытталган комплекстүү иш-чаралар түздү.

Изилдөөнүн натыйжаларынын апробациялары. Диссертациялык иштин негизги жоболору жана жыйынтыктары менен автор республикалык, эл аралык деңгээлдеги илимий конференцияларда баяндама жасаган. Мисалы, Ж.Баласагын атындагы Кыргыз улуттук университетинин 80 жылдык мааракесине байланыштуу уюштурулган «Кыргыз Республикасындагы азыркы модернизациялык жана трансформациялык процесстер» конференциясында (Бишкек, 12 июнь 2012-ж.), «Ааламдашуу шартында азыркы мезгилдеги коомдук (гуманитардык) илимдердин абалы жана актуалдуу маселелер» деген эл аралык илимий-практикалык конференциясында (Бишкек, 20 декабрь 2013-ж.) ж.б. 
Изилдөөнүн жыйынтыгынын жарыяланышы. Иштин мазмуну 9 илимий макалада чагылдырылган. Анын ичинен бир макала чет өлкөдө жарык көргөн. 

Диссертациялык иштин түзүлүшү жана көлөмү. Диссертация киришүүдөн, өзүнө алты бөлүктү камтыган үч баптан, корутундудан жана пайдаланылган адабияттардын тизмесинен туруп, иштин жалпы көлөмү 173 текстик бетти түздү. Диссертациялык иштин түзүлүшү изилдөөнүн максатын менен методологиясын толук чагылдырат. 
ИШТИН НЕГИЗГИ МАЗМУНУ

Киришүүдө иликтөөгө алынган проблеманын актуалдуулугу, максаты жана милдеттери, объектиси, предмети, илимий жаңылыгы, теориялык-практикалык мааниси, коргоого алынып чыгарылган негизги жоболор, изденүүчүнүн жеке салымы, иштин апробацияланышы, изилдөөнүн жыйынтыгынын жарыяланышы, түзүлүшү белгиленди. 

«Социалдык мамлекетти изилдөөнүн теориялык-методологиялык негиздери» деп аталган биринчи бапта дүйнөлүк саясий илимдин тарыхында мамлекеттин пайда болуу жана өнүгүү процесси, анын конкреттүү-тарыхый келип чыгуу өзгөчөлүгү жана маңызы, о.э. азыркы мезгилдеги мамлекеттин эволюциялык өзгөчөлүгү ачылып көрсөтүлгөн. 
«Социалдык мамлекет түшүнүгү жана маӊызы» деп аталган биринчи бөлүктө мамлекетти изилдөөдөгү учураган проблемалар, анын формасы жана маңызы ачылып көрсөтүлгөн, дүйнөлүк саясий илимдин классиктеринин эмгектеринде мамлекетке болгон негизги көз караштар талданган. 
Мамлекет түшүнүгүн түрдүү авторлор ар кандай этаптарда, түрдүүчө аныктоолорду иштеп чыгышкан, бири – бирине жакындашкан окшош аныктоолор болсо да, кээ бирлери бири – бирине такыр жакындашпайт. Мисалы, Аристотель өзүнүн «Саясат» деген трактатында “мамлекет акыл эсти, адилеттүүлүктү, сулуулукту жана жалпы жыргалчылыкты чагылдырат”. Анын пикири боюнча, “мамлекет «бирге жашоого» умтулган «саясий жандык» катары адамдын уруулук маӊызын чагылдырат” деп эсептеген. [12, 38-б.]. 
Тескерисинче, англиялык ойчул Т. Гоббс мамлекетти Библияда жазылган укмуштуу чоӊ жандык - Левиафан менен салыштырып аныктаган.
Европалык саясий илимде эки түрдөгү мамлекетти ажыратууга болот: 1) мамлекетти жалпы жыргалчылык, бактылуу жашоо үчүн келип чыккан өзгөчө түрдөгү жамааттык деп түшүнүү; 2) мамлекетти жалпы бийлик институттарынын, кызматкерлеринин, бюрократиянын жыйындысы деп кароо.

Биринчи салт Аристотелден башталган, ал мамлекеттен биргеликти, эркин жана теӊ жарандардын ассоциациясын көргөн. Мамлекет саясий мамилелешүүнүн формасы, анын өзөгү, негизи “бийлик болот, анын күчү менен адам өзүнө окшош жана эркин адамдардын үстүнөн бийлик жүргүзөт” [12, 42-б.]. 
Мамлекетти саясий коомчулук катарында түшүнүү саясий илимде XVI – кылымга чейин үстөмдүк кылган. Ф. Аквинский дагы мамлекетти саясий коомчулук катарында кабылдаган: “Шаар- мамлекет кемтиксиз мыкты жалпылык болот” деген [60, 49-б.]. 
И. Кант дагы мамлекетти ушундай мүнөздө караган. Ал “мамлекет – өз алдынча таралып, өзүн-өзү башкаруучу адамдардын коому” деп айткан. Мындан тышкары, философтун пикири боюнча, “мамлекет (civitas) укуктук мыйзамдардын калкасындагы адамдардын бирикмеси” [71, 57-б.]. 
XVI – кылымдан тартып мамлекет жөнүндө башка түшүнүк калыптанат. Анын өнүгүшү француз окумуштуусу Ж. Бодендин аты менен байланыштуу. Ал “мамлекет жөнүндө алты китеп” деген эмгегинде мамлекетти “эгемендик”, “мамлекеттин туруктуу жана абсолюттуу бийлиги” деген түшүнүктөр аркылуу аныктаган. “Мамлекет адамдардын жалпылыгына жетекчилик кылат, бул жетекчиликти эгемендүү бийликтин жардамы менен ишке ашырат. Бийлик органдары, башкаруучу мамлекеттин так эле өзү” [3, 90-б.]. 
Марксисттер мамлекет таптарга бөлүнгөн коомдо гана болот жана аны бир таптын башкаларга басым көрсөтүүчү машинасы, мыйзамды тутуу, сактоо тапшырылган орган катарында карашкан. Мамлекетке орган катарында ат. Ал эми мамлекеттүүлүктөн мамлекетсиз абалган өтүүдө мамлекет “жалпы иштерди башкаруучу комитет” болот деп эсептешкен [85, 14-б.]
Саясий илимде мамлекеттин табияты жана социалдык милдеттери бирдей мааниде түшүндүрүлбөйт, мисалы, теократиялык теория “бардык бийлик Кудайдан” деген тезиске негизделип, мамлекеттин пайда болушун Жараткандын эркине байланыштырат. Патриархалдык концепция мамлекетти бир чоң үй-бүлө катары карашып, монарх менен ага баш ийүүчүлөрдүн мамилесин, үй-бүлө мүчөлөрү менен атанын мамилесине окшоштурушкан.
XVII-XVIII – кылымдарда мамлекеттин келип чыгышынын Келишим теориясы пайда болгон. Мамлекет коомдук келишим катарында мурда табигый абалда (мамлекет болгонго чейин), бирок, кийинчерээк өздөрүнүн табигый укуктарын жана эркиндиктерин коргоп калуу үчүн мамлекеттик институттарды түзүүнү чечкен адамдардын аң сезимдүү жана ыктыярдуу түрдө келишим түзүшүнүн натыйжасында пайда болгон.
Зомбулук теориясын жактоочулардын көз карашы боюнча мамлекет жеңилгендердин үстүнөн караган жеңүүчүлөрдүн уюму болгон. Бул теорияны жактоочулар алгачкы мамлекеттер түздөн-түз саясий таасирлердин –ички жана сырткы зомбулуктун, багынтып алуунун натыйжасында пайда болгон деп болжолдошот. 
Бул саналып өткөн теорияларда мамлекеттин социалдык маңызы боюнча бир гана көз караш каралып өттү: мамлекет коомдогу адамдардын кызыкчылыгына кызмат кылат же бир таптын үстүнөн башка бир таптын үстөмдүгүн коргоп турат. Тарыхый өнүгүүнүн белгилүү бир этаптарында мамлекетте тап жаратылышынын үстөмдүк кылышы басымдуулук кылган, бирок анын жалпы социалдык милдеттенмеси дайыма алдыңкы орунда болгон.
Изденүүчү мамлекеттин ар түрдүү топторду жалпы бир максатка интеграциялоочу коомдун социалдык экономикалык жана руханий өнүгүүсүндөгү маанилүү фактор болоруна кошулат. Ушуга байланыштуу мамлекетти атайы бир механизмдин (аппараттын) жардамы менен жана коомду укуктун негизинде башкарууну иш жүзүнө ашырган, эгемендүүлүккө ээ болгон өзгөчө саясий уюм катарында аныктоого болот.
Мамлекет саясий институт катары, коомго олуттуу таасир көрсөтүүчү бир катар сапаттык белгилерге ээ. 
Биринчиден, мамлекет бүткүл өлкө масштабындагы саясий бийликтин бирдиктүү территориялык уюму болуп эсептелет.
Экинчиден, мамлекет саясий бийликтин атайын механизмге ээ органдардын, мекемелердин системасы бар өзгөчө уюму болуп саналат. Булардын жардамы менен мамлекет коомду түздөн-түз башкарат.
Үчүнчүдөн, мамлекет коомдук турмушту укуктун негизинде уюштурат. Жалпыга милдеттүү мүнөзгө ээ мыйзамдардын жардамы менен коомдун турмушун жөнгө салып туруу укугу мамлекетте гана бар.
Төртүнчүдөн, мамлекет – бийликтин суверендүү уюму.
Бешинчиден, мамлекетте анын экономикалык өз алдынчалыгын камсыз кылган салыктар жана башка төлөмдөрдү мажбурлоо менен өндүрүп алуучу системасынын болушу.
Изденүүчү мамлекеттин социалдык функциясын аныктоо менен төмөнкүлөрдү белгилеп кетет:
1) коомдун бүтүндүгүн камсыздоо жана анын коопсуз өнүгүшү үчүн негизги шарттарды түзүү;
2) адамдарды жана жарандарды укук жана эркиндиктерин иш жүзүнө ашырууну камсыздоо;
3) тез экономикалык өсүү үчүн шарттарды түзүү;
4) элдин дүйнөлүк коомчулуктагы коопсуздугун жана көз карандысыздык эркиндигин камсыздоо. 
 Изденүүчү мамлекетти социалдык институт катарында талдоого алууда, ага берилген көптөгөн аныктамалар мамлекеттин белгилүү бир типтерин мүнөздөйт деп эсептейт. ”Социалдык мамлекет” түшүнүгүн иштеп чыгууда, анын өнүгүшүндөгү тандап алган моделден четтеп, башка иштелип чыккан батыштын социалдык-экономикалык моделдерин түздөн-түз көчүрүп келүүгө болбойт. Тарыхый, социомаданий, геосаясий жана башка социалдык турмуштун өнүгүү өзгөчөлүгүн эске алуу керек.
 Изденүүчү социалдык мамлекет боюнча жалпы кабыл алынган ойлорго кошулат жана азыркы кездеги мамлекет үчүн социалдык проблема биринчи орунда турат деп эсептейт... “Социалдык мамлекет түшүнүгүнөн түздөн-түз эч бир укуктук натыйжа жана мыйзамдык милдеттенмелер келип чыкпайт. Бирок, социалдык-психологиялык планда социалдык көйгөйлөр менен мамлекет дайыма алектенип, кам көргөндүгү абдан маанилүү” [160, 61-б.].

 Социалдык мамлекеттин негиздерин аныктоодо изденүүчү, конституция боюнча укуктук социалдык мамлекет болуп эсептелген көптөгөн европалык өлкөлөрдүн тажрыйбасы өздөрүнүн социалдык – экономикалык саясатын төмөндөгүдөй маанилүү принциптерге таянып түзүп жатышкандыгын көрсөткөн:
 - ишкердик жана жалданма эмгек чөйрөсүндө мыйзамдарга карама-каршы келбеген, адамдын экономикалык эркиндик принцибин жана иштин кайсы гана түрүн болсо дагы эркин тандоо укугун таануу; 
 - рыноктук суроо жана сунуш, баа түзүү, салык алуу, атаандаштык ж.б. аркылуу жөнгө салуучу ролуна ишеним көрсөтүү принциби, бирок ошол эле убакта мамлекеттин рыноктук күчтөрдүн оюнуна жоопкерчилик принциби жана өзүнүн жарандарынын жыргалчылыгын камсыздоого багытталган социалдык-экономикалык турмуштун агымын жөнгө салуу үчүн шарттарды түзүү; социалдык базар чарбасынын экономикалык эффективдүүлүгү жана өнүгүү принциби; акционердик менчиктин өнүгүшү, о.э. кирешелерди байлардан жакырларга салыктык кайра бөлүштүрүү жолу, ишке жөндөмдүүлөрдү эмгек процессине тартуу жана иштей элек же иштебей калган жарандар үчүн эмгекке жарамдуулардын социалдык жоопкерчилигин камсыздоо негизинде ишке ашырылган; коомдун тилектештиги жана социалдык адилеттүүлүк принциби; эркек жана аялдын гендердик теӊдик принциби; кызматкерлердин өндүрүштү башкарууга жана бөлүштүрүүгө, коомдук жана мамлекеттик иштерге катышуу, тарифтик баанын автономдуулугуна, социалдык өнөктөштүк системаларын өнүктүрүү принциби.

Изденүүчү социалдык мамлекетти талдоого алуу менен, иштегендер менен иш берүүчүлөрдүн мүчөлөрүнүн ортосундагы өз ара мамилени же мамлекеттин далдалчылык ролун айрыкча белгилейт. Бул мамилелер социалдык өнөктөштүктү көрсөтөт, бул жерде мамлекет тараптардын аракеттерине кепилдик берип өзүнө милдетти алат, макулдашуунун юридикалык статусун аныктайт, келишим жөнүндөгү сүйлөшүүлөрдү жүргүзүү процедурасын иштеп чыгат жана көзөмөлдөйт. Изденүүчү социалдык мамлекеттин моделдерин аныктап чыгуу менен, алар социалдык-экономикалык түзүлүштүн типтери жана коомдун саясый идеологиялык негиздерине таянып, айырмаланат деп эсептейт. Азыркы мезгилде дүйнөлүк практикада мамлекеттин көбүнчө эки негизги модели ар түрдүү өзгөрүлүшү менен байкалууда. Биринчиси – либералдык (монитаристтик). Ал мамлекеттик менчикти азайтууга жана ага жараша жеке менчикти чексиз көбөйтүүгө негизделген, бул мамлекеттин социалдык функцияларынын кескин кыскартылышына алып келет. Экинчи – социалдык багыт алган модель. Ал ар түрдүү формадагы менчиктердин эркин жана бирге жашоолоруна мамлекеттин күчтүү жана натыйжалуу социалдык функциясына негизделген. 
Биринчи баптын экинчи бөлүгү «Мамлекеттин кызматтары. Ар түрдүү типтердеги мамлекеттердин негизги багыттары» деп аталып, анда мамлекеттин ар түрдүү түзүлүштөрү (формалары) каралган. Мамлекеттин формасы – өз кучагына үч элементти камтыган мамлекеттин сырткы белгилеринин жыйындысы, алар: башкаруу формасы, мамлекеттик түзүлүштүн формасы жана саясий режим. Изденүүчү мамлекеттин формасын, жогорку мамлекеттик бийликтин уюмдашышынын ыкмалары, анын органдарынын өз ара мамилелеринин принциптери, аларды түзүүгө калктын катышуу деңгээли деп белгилеп кетет. Азыркы мезгилдин шартында мамлекеттерге башкаруунун эки формасы таандык: монархия жана республика. Монархиялар абсолюттук жана конституциялык болушат. Республикалык форманын чегинде башкаруу президенттик, парламенттик жана аралашма тибиндеги республика (президенттик – парламенттик республика) болуп айырмаланат.
 Азыркы мамлекеттик түзүлүштүн формалары унитардык мамлекет, федеративдик мамлекет, конфедеративдик мамлекеттердин болушун мүнөздөйт. Азыркы мезгилдеги саясий режимдерди белгилеп, изденүүчү ар кандай режимдердин түрлөрүн мүнөздөп көрсөтөт: деспоттук, тирандык, тоталитардык, авторитардык жана демократиялык. 
 Мамлекеттин социалдык функцияларын белгилеп жатып, изденүүчү социалдык мамлекет төмөнкүлөргө милдеттүү деп эсептейт: коом мүчөлөрүнүн материалдык жана руханий муктаждыктарын жеткиликтүү канааттандыруу максатындагы экономикалык системанын натыйжалуу иштөөсү үчүн мыйзамдык-укуктук өбөлгөлөрдү түзүүгө жана колдоого алууга, коом мүчөсүнүн табигый укуктары менен милдеттеринин жана ага акы төлөөнүн ортосундагы шайкештикти камсыздоого. Ушул белгилердин топтомуна ылайык, социалдык мамлекет таасирдүү, натыйжалуу социалдык жана экономикалык саясатты жүргүзүү менен, төмөнкүдөй социалдык кызматтарды ишке ашырат. Алар: калктын үзүрлүү иштөөсүн жана кирешесинин туруктуу өсүшүн камсыздоо; социалдык жактан камсыздалышына жана руханий-маданий жактан өнүгүшүнө жетишүү; муктаж адамдарды социалдык жактан коргоо; коомдо социалдык теңсиздикти жоюу; социалдык максаттарды кайра бөлүштүрүү аркылуу татыктуу шарттарды түзүү. Изденүүчү социалдык мамлекеттин социалдык милдеттерин тактоо менен, анын башкы милдет, кызматтарын баса көрсөтөт. Бул эң оболу – адамдардын жумушка, турак жайга, саламаттыгын сактоого болгон муктаждыктарын канааттандыруу; кары-картаңдарга, майыптарга, жумушсуздарга, жаштарга социалдык кепилдиктерди берүү, жашоону, менчикти, ден соолукту камсыздоо. Ошондой эле мамлекеттин укуктук милдеттери – укуктук тартипти камсыздоо, коомдук мамилелерди жөнгө салуучу укуктук ченемдерди орнотуу, коомдук курулушту коргоо болуп саналат. 

 Мамлекеттин социалдык функциялары калктын маданий муктаждыктарын канааттандыруу үчүн шарттарды түзүүгө багытталган маданий - тарбиялык милдеттер, элди дүйнөлүк көркөм маданияттын жетишкендиктерине аралаштыруу, өзүн чыгармачылык жактан көрсөтүшүнө мүмкүнчүлүк түзүү менен мүнөздөлөт. Социалдык мамлекеттин башкы милдеттеринин бири – бул саясий туруктуулукту камсыз кылуу, бийликтин ыйгарым укуктарын ишке ашыруу, калктын кеңири катмарынын кызыкчылыктарына жана үмүт-тилектерине жооп бере турган саясий курсту иштеп чыгуу мамлекеттин саясий милдети болуп саналат. Тышкы милдеттердин арасынан башка өлкөлөр менен болгон экономикалык, социалдык, технологиялык, маданий, соода жана коргоо чөйрөлөрүндөгү өз ара пайдалуу кызматташуу милдеттерин бөлүп көрсөтсө болот. 
 
 “Кыргыз Республикасы социалдык мамлекет катары өлкөнү демократиялаштыруу шарттарында” аттуу экинчи бапта социалдык мамлекеттин негизги жоболору Кыргыз Республикасынын мисалында каралат. 
«Постсоветтик Кыргызстандагы социалдык мамлекеттин негизги мазмуну жана негиздери” аттуу биринчи бөлүктө сакталышы мамлекеттин конституциялык милдеттерине кирген белгилүү социалдык стандарттары бар укуктук-ченемдик актылар каралды. Социалдык мамлекеттин укуктук негиздери Кыргыз Республикасынын Конституциясында, тиешелүү кодекстерде, мыйзамдарда жана мыйзамдык актыларда абдан толук чагылдырылган. 
Биздин өлкөнүн социалдык багыттагы негизги жоболору жана принциптери - бул адамды эң жогору баалуулук деп жарыялоо жана инсандын татыктуу жашоосун, эркин өнүгүүсүн жана чыгармачылык (эмгекчилдик) кудурет, мүмкүнчүлүгүн ишке ашырышын камсыздоо үчүн шарттарды түзүү болуп саналат. Кыргыз Республикасынын Конституциясында өлкө өзүнүн социалдык-экономикалык саясатын адамдын экономикалык эркиндиги, анын жалданып эмгектенүү жана ишкердик жасоо чөйрөсүндө каалаган ишти эркин тандап алуу укугу; рыноктун жөнгө салуу ролуна ишеним; социалдык рынок чарбасын өнүктүрүү жана анын экономикалык натыйжалуулугу; социалдык акыйкаттуулук жана коомдун социалдык тилектештиги, ошондой эле кирешелерди байлардан жакырларга салык аркылуу кайра бөлүштүрүү; эркектер менен аялдардын гендердик теңдиги; мамлекеттик жана коомдук иштерди башкарууга бардык жарандардын катышуусу, социалдык өнөктөштүк системасын өнүктүрүү сыяктуу маанилүү принциптерге таянып жүргүзөт. 

Кыргызстанда социалдык мамлекеттин калыптанышынын азыркы этабында төмөнкүдөй багыттар орун алууда. Демографиялык жактан өнүгүү чөйрөсүндө: өлкө калкынын кыскаруу көрүнүшүн жоюуга, өлүмүн азайтууга (өзгөчө балдардын жана ишке жөндөмдүү курактагылардын) жана калктын өмүрүн узартууга багытталган мамлекеттик демографиялык саясатты иштеп чыгуу жана ишке ашыруу.
Татыктуу жашоо деңгээлин камсыздоо чөйрөсүндө: социалдык жактан акыйкат жана натыйжалуу бөлүштүрүү системасын түзүү, калктын эмгек акысынын жана кирешесинин реалдуу өсүшүн камсыз кылуу жана анын негизинде жашоо сапатын, деңгээлин жакшыртуу; эмгек акыны төлөө чөйрөсүндө жумушчу күчүнүн өндүрүмдүүлүгүн толук камсыздоочу мамлекеттик кепилдиктерди орнотуу; Калкты социалдык жактан коргоо тармагында: жакырчылыкты жоюу боюнча мамлекеттик программа иштеп чыгуу жана аны ишке ашыруу; жумуштуулук тармагында: өлкө жарандарына эркин тандап алуу, толук жана жемиштүү иштөө мүмкүнчүлүгүн камсыздоо; айлана-чөйрөнү коргоо тармагында: калктын татыктуу жашоосунун сапатын жана ден соолугун камсыздоо; социомаданий чөйрөнү түзүү тармагында: жалпы жана кесиптик билим берүүнүн ролун, сапатын жогорулатуу; мындан тышкары , билим алууга, ишке орношууга жана турак жай алууга, мамлекет тарабынан жаш жарандарды иш менен камсыздоого багытталган натыйжалуу жаштар саясатын турмушка ашыруу.
 Изденүүчү биздин өлкөдө жогоруда берилген социалдык мамлекеттин негизги жоболору менен принциптеринин иштеши, эң оболу, тиешелүү социалдык механизмдердин жардамы аркылуу камсыздалат деп эсептейт. Социалдык саясат төмөнкү социалдык мамилелердин негизги чөйрөлөрүндө ишке ашырылат: эмгек рыногунда, жумуштуулук менен жумушсуздукта, кирешелер менен керектөөлөрдү жөнгө салууда; пенсия менен камсыздоодо, социалдык тейлөөдө.

Биздин өлкөдөгү социалдык саясаттын механизмдеринин олуттуу элементтери болуп мамлекеттик социалдык стандарттарды, б.а. жарандардын Конституция боюнча кепилденген социалдык укуктарын ишке ашыруучу, бир эле учурда социалдык жана экономикалык саясатты ишке ашырууда багыт берүүчү социалдык нормаларды жана ченемдерди киргизүү саналат. Бүгүн мамлекеттик социалдык стандарттар эмгек акы төлөө жана эмгек мамилелери жаатында, ишке орноштуруу жана жумушсуздарга жардам берүү, пенсия менен камсыздоо, калкты турак жай, коммуналдык жана турмуш-тиричилик шарттары менен камсыздоо багытында, билим берүү, илим, саламаттыкты сактоо, маданият, калкка социалдык жардам көрсөтүү жана социалдык жактан тейлөө, калктын экологиялык коопсуздугун камсыздоо жаатында, жарандардын социалдык укуктарын коргоо жана салык, баа механизмдерин колдонуу жаатында ишке ашырылууда.

Экинчи баптын “Өлкөнү демократиялаштыруу – социалдык мамлекетти ийгиликтүү калыптандыруу” деген экинчи бөлүгүндө кыргыз коомчулугунда демократиялык элементтердин орун алышы тууралуу маселе каралат. Анын аныктоочу белгилери болуп саналат: 

 - Конституцияда белгиленгендей, эл бийликтин ээси экендигин институционалдык деңгээлде юридикалык таануу;

 - мамлекеттик негизги органдарды белгилүү бир мөөнөткө мезгилдүү шайлоо;

- жарандардын мамлекетти башкарууга катышуу укугунун теңдиги.
Бул белги, бери болгондо, шайлоо укуктарынын теңдигин, ошондой эле жарандардын эркин билдирүү, ой-пикирлердин эркиндигин, ачык-айкын сүйлөө, атаандаштык күрөшкө катышуу укуктарын ырастоочу саясий партияларды, башка бирикмелерди түзүүнү талап кылат;

 - чечимдерди көпчүлүктүн добушу менен кабыл алуу жана аны ишке ашырууда азчылыктын көпчүлүккө баш ийүүсү.

Демократиянын элементтери коомдук турмушубуздун бардык чөйрөлөрүндө орун алган жана алар түпкүлүгүндө кыргыз коомчулугунун турмушунун бардык тарабын демократиялаштыруу, өнүктүрүү процесстериндеги мазмунду аныктайт. Изденүүчү биздин өлкөнү демократиялаштыруу шартында укук, эркиндик сыяктуу түшүнүктөр коомдук-саясий турмуштун бардык чөйрөлөрүндө жашап жатат деп эсептейт. Ушуну менен бирге адамдын жана жарандардын укуктары менен эркиндиктери базалык (ажырагыс), негизги (конституциялык) жана жалпы таанылган (эл аралык-укуктук актыларда бекемделген) болуп бөлүнөт. Демократия шартында басымдуу деңгээлде адам укуктарына жекече, социалдык-экономикалык, саясий, маданий, жамааттык алкакта ээ болушат. 
Жалпысынан, өлкөнү демократиялаштыруу шартында күчтүү социалдык мамлекетти түзүүгө мүмкүнчүлүктөрдү камсыз кылуучу жаңы механизмдерди иштеп чыгуу үчүн натыйжалуу шарттар жаралууда. Рынок экономикасы ырааттуу өнүккөн шартта мамлекеттик социалдык саясаттын жаңы модели келип чыгат. 
Үчүнчү бапта “Кыргыз Республикасындагы азыркы социалдык мамлекетти өнүктүрүүнүн саясий ресурстары” биздин өлкөнүн натыйжалуу өнүгүшүнө өбөлгө түзүүчү саясий ресурстарды аныкталган.

Үчүнчү баптын биринчи бөлүгүндө - “Натыйжалуу социалдык саясат жана социалдык өнөктөштүк – социалдык мамлекеттин ийгиликтүү иштешинин жана өнүгүшүнүн негизи” биздин өлкөнүн азыркы социалдык саясатын талдоого алынган. 
Изденүүчү Кыргыз Республикасындагы социалдык саясат - бул мамлекет менен жарандардын бакубат коом тууралуу макулдашылган түшүнүктөрүнүн зарыл объективдүү жыйындысы деп эсептейт. Мында коомчулук жана мамлекеттик аппарат менен бирдикте коомдун өнүгүү максаттары аныкталат, ал эми жекече адамдардын мүмкүнчүлүктөрүнө жараша социалдык бакубаттуулуктун критерийлери жана көрсөткүчтөрү аныкталат. Кыргызстан демократиялык коомунда социалдык саясат саясий модернизациядан жана өлкөнү трансформациялоодон бөлүнүп чыкты. Изденүүчү либералдык демократиялык баалуулуктар социалдык саясаттын мазмуну болуп калды деп эсептейт. Бүгүнкү социалдык өнүгүүлөрдүн жакшы жыйынтыктары мамлекеттин жарандык коом менен өз ара аракеттенишинин натыйжасы болуп калды. Бул өз ара аракеттешүү алардын бири-бирин бекемдеп, жагымдуу социалдык өнүгүүгө алып баруучу кызматташуунун үлгүсүн иштеп чыккандыгын көрсөттү. 
Үчүнчү баптын экинчи бөлүгү “Социалдык мамлекеттин мындан аркы максатын жана артыкчылыктарын аныктоодо жаӊы мамлекеттик саясатты калыптандыруу” деп аталып, анда биздин өлкөнүн азыркы шарттагы келечек-максаттары жана артыкчылыктары каралат. Учурда биздин мамлекет коом жол берген максаттарды, методдорду коюп, туруктуу өркүндөөчү өндүрүштүк күчтөрдүн (адамдын өзүнүн да) жана аларга шайкеш келген өндүрүштүк мамилелердин системалары түрүндө коюлган максаттарды ишке ашыруучу каражаттарды түзөт. 
Азыркы шарттагы биздин социалдык мамлекеттин негизги максаты – коом мүчөлөрүнүн ар дайым өсүп турган материалдык жана руханий муктаждыктарын толук канааттандыруу, калктын жашоо деңгээлин ырааттуу жогорулатуу жана социалдык теңсиздикти азайтуу, негизги жашоо шарттарына, эң оболу, сапаттуу билимге, медициналык жана социалдык тейлөөгө жалпы жетишүүнү камсыздоо болуп саналат. Ушул максатты ишке ашыруу жашоо жыргалчылыктарын түзүү процессинин абдан натыйжалуулугуна жетишкендикти белгилеп турат. Ал өз кезегинде коомго жумуш күнүн заманбап кыскартканда жана бош убакытты көбөйткөндө улуттук жогорку киреше алууга мүмкүнчүлүк берет. 
Изденүүчү биздин өлкөнүн учурдагы этабындагы социалдык мамлекеттин артыкчылыктары – бул мамлекет социалдык-экономикалык мамилелердин өнүгүшүндө басымдуу маани берген нерселер деп эсептейт. Алар макродеңгээлде (өзгөчө артыкчылыктагы көйгөйлөрдү чечүү үчүн), мезодеңгээлде (милдеттерди келечекте ортоңку мөөнөттө чечүү үчүн) жана микродеңгээлде (жакынкы мөөнөттөгү артыкчылык берилген милдеттерди чечүү үчүн) аныкталат. Биздин мамлекеттин учурдагы өнүгүү деңгээлинде социалдык саясаттын өзгөчө артыкчылыктагы көйгөйү - бүгүн калктын массалык дегредациясына жана люмпендештирилишине жол бербөө болууда. Азыркы социалдык-экономикалык кырдаал (улуттук коопсуздукту камсыздоо менен түздөн-түз байланыштуу болгондуктан) өлкөнүн көз каранды эместигин сактап калуу маселесин башкалардан курч, өзгөчө коюуда. 
КОРУТУНДУ

Корутундуда автор иштин жыйынтыктарын чыгарып, биздин өлкөдөгү социалдык мамлекеттин маанилүү аспектилерин жаңы шарттарда ачып берген. Биздин мамлекет өзүнүн белгилүү өзгөчөлүктөрү бар коомдун саясий системасынын маанилүү институту болуп саналат. Ал айрым белгилерге: бийлик аппаратынын жана башкаруунун курамдык бөлүктөрүнүн, башкача айтканда, мыйзам чыгаруу бийлигинин, аткаруу бийлигинин органдары, сот, прокуратура кирген мамлекеттик бийлик аппаратынын болушу, ошондой эле мажбурлоо аппаратынын болушу кирет. 
Биздин мамлекеттин маани-маңызын аныктасак - бул анын түпкү кызмат-милдеттери жана жалпы социалдык маңызы, социалдык максаты менен байланыштуу, белгилүү максаттарга жетишүү үчүн коюлган милдеттерди ишке ашыруу болуп саналат. Мамлекетибиз азыркы шартта социалдык, укуктук мамлекетти курууда. Биздин укуктук мамлекет алкагында мамлекет өзү, бардык социалдык жалпылыктар, жекече индивид укукту урматтаган жана ага бирдей мамиле жасаган, уюмдун жана мамлекеттик бийлик ишмердигинин формасы болуп саналат. Изилдөөлөр биздин укуктук мамлекет төмөнкүдөй белгилерге ээ экендигин көрсөттү: 1) коомдун бардык тармактарындагы мыйзам улуктугун; 2) биздин мамлекетте инсан укуктарынын кепилдиктери, анын эркин өнүгүүсүнүн мүмкүнчүлүктөрү аныкталат; 3) олуттуу белгиси болуп мамлекет менен инсандын өз ара жоопкерчиликтери саналат. 
 Жүргүзүлгөн диссертациялык изилдөө бир катар төмөнкүдөй жыйынтыктарды жасоого мүмкүнчүлүк берет:

1. Инсандын кызыкчылыктарын ишке ашыруудагы социалдык 
мамлекеттин ролу жана анын тарыхый жана конституциялык окууларын, түшүнүктөрүн, позицияларын жалпылоо менен, терминологиядагы жана туюнтмалардагы айырмачылыктарга карабастан, алардын бириктирүүчү идеясы катары гумандуулук жана акыйкаттык тууралуу түшүнүктөр кызмат кыла тургандыгын белгилейбиз. Социалдык мамлекетти “социалисттик мамлекет” термининин түгөйү катары карап, сын көз менен баа бергендер да кезигет. Биздин пикир боюнча, социалдык мамлекет жалпы түп-тамыры латындан келип чыккандыгына карабастан (socialis – коомдук, жолдошчулук) социалисттик деген маани менен окшош эмес. 
Социалдык мамлекет жеке менчикке жана рынок экономикасына негизделген, ал эми социалисттик түзүлүш жамааттык менчикке жана коомдук турмуштун бардык тармактарын мамлекет жөнгө салууга негизделген. Социализмде бардык пайданы тартып алуу аркылуу, менчикти түздөн-түз кайра бөлүштүрүү бар, ал эми социалдык мамлекетте бардыгы салык менен жөнгө салынат. Заманбап социалдык мамлекет идеологиялык белгини алып жүрбөйт, ал социалдык жана укуктук мамлекеттин идеяларын ишке ашыруунун дүйнөлүк тажрыйбасына негизделген объективдүү шарттагы мүнөзгө ээ.


2. Социалдык мамлекет түшүнүгү жана анын мүнөздөмөлөрү боюнча болгон көз караштарды, бааларды жана пикирлерди талдоого алуу менен, анын төмөнкүдөй негизги белгилерин бөлүп чыгарса болот: жеке менчиктин социалдык функцияларын бекемдөө, социалдык өнөктүк, социалдык теңчилик, социалдык адилеттүүлүк, социалдык багыттагы экономика жана социалдык жоопкерчилик. Бул принциптерди ишке ашыруу процесси эркиндик менен теңдик принциптеринин ар дайым карама-каршылыктарынан улам татаал жана бир маанилүү эмес, бирок милдеттүү. 


3. Кыргызстандын Баш мыйзамында социалдык мамлекеттин принциптерин бекитүү Кыргыз Республикасында социалдык укуктарды өнүктүрүүнүн негизги тенденцияларынын нугунда жатат. Анткени социалдык мамлекеттин базалык баалуу детерминанттары Конституцияга киргизилген: өнүккөн жарандык коом, социалдык активдүү инсан, социалдык укуктардын кеңири тизмеги, мамлекеттин социалдык тармактагы милдеттенмелеринин жогорку даражасы. Парадигмаларды акырындык менен алмаштыруунун натыйжасында аларды өнүктүрүү керек. 

4. Азыркы мамлекеттин бүтүндөй калк тартылган социалдык ишмердиги бир нече себептер менен негизделет. Мамлекеттик-уюмдашкан коомду (б.а. ага кирген бардык жарандарды, же “жарандар жамаатын”) муну менен алектенүүгө коом мүчөлөрүнүн мыкты жашоо деңгээлин түзүү зарылчылыгын аңдап түшүнүү мажбурлоодо. 

5. Мамлекеттин социалдык милдети иштеп жаткан көпчүлүк конституцияларда түздөн-түз белгиленет жана башка мыйзамдарда кийинки шарттар менен такталат: өз жашоосун камсыздоо боюнча баштапкы жана башкы милдет эмгекке жөндөмдүү адамдын өзүнө жүктөлөт. 

Буга ылайык, мамлекеттик-уюмдашкан коом жана анын ар кыл институттары ишке ашыруучу социалдык өз ара көмөкчүлүк функциялары экинчи орунда жана алар субсидиардуу. Мамлекеттин жоопкерчилиги адам өз муктаждыктарын өзү зарыл деңгээлде канааттандыра албагандыктан улам келип чыгат. 

6. Укук менен социалдык саясаттын ортосунда белгилүү чекти жүргүзүүдө укукту саясатка карама-каршы коюунун, укукту саясаттан ажыратуунун кереги жок. Укук менен саясат бирдиктүү саясий-мамлекеттик жана укуктук түзүмдүн негизги элементтери болуп саналышат. Коомдук мамилелерди өнүктүрүү, коомдун саясий уюмдашуусу жана мамлекеттик курулуш маселелери, коомду демократиялаштыруу шартында, саясий жана укуктук жактан коомдук мамилелерди айкалыштыруучу жана турукташтыруучу бирдиктүү идеологиялык түзүм катары, бирдиктүү өнүгүү алкагында каралууга тийиш. 

Социалдык мамилелерди аныктоочу белгилердин бири болуп инсандын коомдогу абалы саналат. Андыктан анын ар тараптуу өнүгүүсү үчүн шарттарды түзүү мамлекеттин социалдык саясатынын негизги максаты жана интегративдик багыты болуп калуусу керек. Социалдык милдеттерди чечүү үчүн каражаттардын бары-жоктугу материалдык өбөлгөлөр – коомдун экономикалык абалына жараша болот. Ошондуктан социалдык саясат экономикалык стратегия менен бирдиктүү байланышта болууга тийиш жана ал мамлекеттин жалпы саясатынын ажырагыс бөлүгүн түзөт. Ошол эле учурда социалдык факторлор экономиканын жана коомдук турмуштун башка тармактарынын өнүгүүсүнө ар тараптуу таасир этет. Алардын өз ара аракетин жаңы механизмдерди аныктоо аркылуу, бирдиктүү жандандыруу керек. 

Аписова Чолпон Сеиткановнанын

 « Коомду демократиялаштырууда Кыргыз Республикасын социалдык мамлекет катарында калыптандыруу» 23.00.02 – саясий институттар, саясий процесстер жана технологиялар адистиги боюнча саясий илимдеринин кандидаты окумуштуу даражасын изденип алуу үчүн жазылган диссертациясынын 
РЕЗЮМЕСИ
Негизги сөздөр: мамлекет, социалдык мамлекет, укуктук мамлекет, жарандык коом, Конституция, демократия, эгемендүүлүк, укук, саясий режим, бийлик,  социалдык саясат, укуктук камсыздоо, социалдык камсыздандыруу, социалдык коргоо.

Диссертациялык изилдөөнүн объекти: Кыргыз Республикасы социалдык мамлекет катары. 
Диссертациялык иштин максаты: Өлкөнү демократиялаштыруу шартындагы Кыргыз Республикасында социалдык мамлекетти калыптандырууну изилдөө. 

Диссертациялык изилдөөнүн усулдары: Жалпы илимий усулдар катарында диалектикалык, өз ара байланышты изилдөө, коомдук кубулуштарды талдоо, окшоштуруу, жалпы корутундулар чыгаруу, логикалык ойлоо ыгы, системалаштыруу, салыштыруу, тарыхый талдоо усулдар колдонулду. 

Диссертациялык изилдөөнүн илимий жаӊылыгы: Социалдык мамлекеттин теориялык жана практикалык маанилүүлүгү боюнча автор тарабынан изилдөөгө аракеттер жасалды жана иштин бир катар илимий жаңылыктары берилди: Биздин өлкөнүн саясий адабиятында биринчи жолу социалдык, укуктук мамлекет концепциясы боюнча изилдөө иши сунушталды. Укуктук, социалдык мамлекеттин түркүм-түшүнүктөгү аппараттары берилди. Түрдүү мамлекет типтеринин негизги багыттарына ар тараптуу терең талдоолор жүргүзүлдү. Постсоветтик республикалардагы социалдык мамлекеттердин негизги жоболору жана негиздери көрсөтүлдү. Социалдык мамлекетти ийгиликтүү калыптандырууну ишке ашыруучу, өлкөнү демократиялаштыруунун негизги принциптери аныкталды. Биринчи жолу социалдык саясат аны камсыздоочу механизм комплексинде каралды. Азыркы өнүгүү этабында социалдык мамлекеттин укуктук негиздерин камсыздоо аркылуу социалдык мамлекетти калыптандыруунун мамлекеттик саясатынын жаӊы модели каралды.

Пайдалануу даражасы жана сунуштар: Бул изилдөөдөгү сунушталган иштеп чыгуулар окуу процессинде колдонулат, «Мамлекет теориясы жана укук» окуу дисциплинасынын негизи боло алат жана «Кыргыз Республикасында социалдык, укуктук мамлекетти калыптандыруу» аттуу дарстык жана семинардык сабакка кошумча материал катарында сунушталат. Диссертациялык изилдөөнүн жыйынтыктарынын социалдык мааниси, андагы корутундулар Кыргыз Республикасында инсандын укуктук статусун бекемдөө жана социалдык мыйзам чыгарууну өркүндөтүүгө багытталган.

Колдонуу областы: Изилдөөнүн натыйжалары кыргызстанда жашаган адамдардын жана жарандардын социалдык маселелери жөнүндөгү билимдин кеңейишин камсыз кылат, алардын көйгөйлөрүн андан ары тереңдетип изилдөөдө жана Кыргызстан коомунда укуктук теңдикке жетишүү жана укук мамилелерин заманбап коомдун жаңы өнүгүү шарттарына шайкеш келген багытта жөнгө салууда колдонулушу мүмкүн.
РЕЗЮМЕ

Диссертация Аписовой Чолпон Сеиткановны на тему:
«Формирование социального государства Кыргызской Республики в условиях демократизации общества» на соискание ученой степени кандидата политических наук по специальности 23.00.02 - политические институты, политические процессы и технологии.
Ключевые слова: государство, социальное государство, правовое государство, гражданское общество, Конституция, демократия, суверенитет, право,  политический режим, власть, социальная политика, правовое обеспечение, социальное страхование, социальная защита.

Объект исследования: Кыргызская Республика как социальное государство.

Цель работы: исследовать формирование социального государства Кыргызской Республики в условиях демократизации страны. 

Методы исследования: В качестве общенаучных методов применены диалектический метод, методы анализа и синтеза общественных явлений, методы аналогии, индукции, дедукции, методы системного, сравнительного, исторического анализа.

Полученные результаты и их новизна состоит в следующем: Впервые в политической литературе нашей страны представлена исследовательская работа по концепции социального, правового государства. Даны понятийно-категориальные аппараты социального, правового государства. Представлены основные ориентации различных типов государства. Показаны основные положения и принципы социального государства в постсоветских республиках. Определены основные принципы демократизации страны, осуществляющие успешное формирование социального государства. Впервые рассмотрена социальная политика в комплексе механизма его обеспечения. Рассмотрена новая модель государственной политики в построении социального государства через обеспечение его правовых основ на современном этапе развития.

Степень использования или рекомендации по исследованию: Разработки, представленные в настоящем исследовании, были использованы в учебном процессе, легли в основу преподавания учебных дисциплин «Теории государства и права», а также представлены в виде дополнительного материала к лекционным и семинарским занятиям «Формирование социального, правового государства в Кыргызской Республике». Социальная значимость результатов диссертационного исследования обусловлена тем, что сделанные в нем выводы направлены на совершенствование социального законодательства и укрепление правового статуса личности в Кыргызской Республике.

Область применения: Результаты исследования способствуют расширению знания о социальном государстве, социальных проблемах человека и гражданина Кыргызстана и могут быть применены в более глубоком исследовании их проблем, в обеспечении правового равенства в кыргызстанском обществе и в регулировании правовых отношений в адекватном направлении к новым условиям развития современного общества.
SUMMARY
Thesis by Apisova Cholpon Seitkanovna on the topic: 
"Formation of the social welfare state of the Kyrgyz Republic in the context of democratization of society" for the degree of candidate of political sciences under specialty 23.00.02 - political institutions, processes and technologies.
 
Keywords: state, social welfare state, rule of law, constitution, democracy, sovereignty, right, freedom, power, political regime, taxes, social policy, legal support, social insurance, social protection. 

The object of research: social welfare state of the Kyrgyz Republic. 

The purpose of the work: explore the formation of a social welfare state of the Kyrgyz Republic in the context of democratization of the country. 

Research methods: dialectic method, methods of synthesis, analysis of social phenomena, methods of analogy, induction, deduction, systemic, comparative, historical methods are applied as a general scientific methods.
The results obtained and their novelties are as follows: research work on the concept of social state based on the rule of law is presented for the first time in the political literature of our country. The concepts and categorical apparatus of social state based on the rule of law are provided. The main orientations of different types of state are presented. The basic provisions and principles of the social welfare state in the post-Soviet republics are shown. The basic principles of democratization of the country engaged in the successful formation of the social welfare state are defined. Social policy is considered for the first time in the context of mechanism of its provision. A new model of the state policy in building a social welfare state through provision of its legal framework at current stage of development is considered.
Degree of use or recommendations regarding research: Developments presented in this study were used in the educational process, they formed the basis for the teaching of academic disciplines “Theory of state and law”, and they also were presented as supplementary material to the lecture and workshop lessons “Formation of social welfare, rule-of-law state in the Kyrgyz Republic”. The social significance of the thesis research is stipulated by the fact that its findings are aimed at improving the social legislation and strengthening of the legal status of person in the Kyrgyz Republic.
Field of application: The research results contribute to expansion of knowledge on the social problems of human and of the citizen of Kyrgyzstan and can be applied in a more in-depth study of their problems, in ensuring the legal equality in Kyrgyzstan society and in the regulation of the legal relations in the adequate direction to new conditions of the modern society development.

